Ա Մ Փ Ո Փ Ա Թ Ե Ր Թ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՔԱՐՏԵԶԱԳՐՈՒԹՅԱՆ, ԳԵՈԴԵԶԻԱՅԻ, ՉԱՓԱԳՐՄԱՆ (ՀԱՇՎԱՌՄԱՆ) ԵՎ ՀՈՂԱՇԻՆԱՐԱՐՈՒԹՅԱՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆԸ ՆԵՐԿԱՅԱՑՎՈՂ ՊԱՐՏԱԴԻՐ ՊԱՀԱՆՋՆԵՐԸ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՔԱՐՏԵԶԱԳՐՈՒԹՅԱՆ, ԳԵՈԴԵԶԻԱՅԻ, ՉԱՓԱԳՐՄԱՆ (ՀԱՇՎԱՌՄԱՆ) ԵՎ ՀՈՂԱՇԻՆԱՐԱՐՈՒԹՅԱՆ ՈՐԱԿԱՎՈՐՄԱՆ ԱՆՑԿԱՑՄԱՆ ԿԱՐԳՆ ՈՒ ՊԱՅՄԱՆՆԵՐԸ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՔԱՐՏԵԶԱԳՐՈՒԹՅԱՆ, ԳԵՈԴԵԶԻԱՅԻ, ՉԱՓԱԳՐՄԱՆ (ՀԱՇՎԱՌՄԱՆ) ԵՎ ՀՈՂԱՇԻՆԱՐԱՐՈՒԹՅԱՆ  ՈՐԱԿԱՎՈՐՄԱՆ ՎԿԱՅԱԿԱՆԻ ՁԵՎԸ ՍԱՀՄԱՆԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ նախագծի վերաբերյալ կատարված առաջարկությունների
	Առարկության, առաջարկության

հեղինակը,գրության ստացման ամսաթիվը,

գրության համարը


	Առարկության, առաջարկության

բովանդակությունը


	Եզրակացություն
	Կատարված փոփոխություններ

	1
	2
	3
	4

	ՀՀ արդարադատության նախարարություն
/16.08.2011թ. 5048-11 և 20.08.2011թ. 5253-11/
	1. <<Հայաստանի Հանրապետության տարածքում տարածքում քարտեզագրության, գեոդեզիայի, չափագրման(հաշվառման) և հողաշինարարության աշխատանքների իրականացմանը ներկայացվող պարտադիր պահանջները, Հայաստանի Հանրապետության տարածքում տարածքում քարտեզագրության, գեոդեզիայի, չափագրման(հաշվառման) և հողաշինարարության որակավորման անցկացման կարգն ու պայմանները սահմանելու մասին>> ՀՀ կառավարության որոշման նախագծի նախաբանի կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 43-րդ հոդվածի 2-րդ մասի պահանջը, որը սահմանում է. «Հղումները կատարվում են միայն հիմնական ակտին: Իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը փոփոխություններից կամ լրացումներից բացի պարունակում է այլ նորմեր` այդ նորմերի մասով:»:


Այդ առումով, որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել «Հայաստանի Հանրապետության տարածքում քարտեզագրության, գեոդեզիայի, չափագրման (հաշվառման) և հողաշինարարության աշխատանքների իրականացմանը ներկայացվող պարտադիր պահանջները,  Հայաստանի Հանրապետության տարածքում քարտեզագրության, գեոդեզիայի, չափագրման (հաշվառման) և հողաշինարարության որակավորման անցկացման կարգն ու պայմանները սահմանելու մասին» որոշումը:

2. Նույն որոշման նախագծի 2-րդ կետում «հրապարակմանը հաջորդող» բառերն անհրաժեշտ է փոխարինել «հրապարակման օրվան հաջորդող» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները։


3. Նույն որոշման նախագծով հաստատվող հավելված 1-ի 4-րդ կետի կապակցությամբ հայտնում ենք, որ ՀՀ Սահմանադրության 83.5-րդ հոդվածի և «Իրավական ակտերի մասին» Հայաստանի Հանրապետության օրենքի 9-րդ հոդվածի 4-րդ մասի պահանջների համաձայն` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց պարտականությունները։


Միաժամանակ պետք է նկատի ունենալ նաև «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջը, քանի որ պարզ չէ, թե վերոնշյալ մասով սահմանված պարտադիր պահանջները չկատարելու դեպքում նշված անձանց համար ինչ իրավական հետևանքներ կարող են առաջանալ։ 

4. Նույն որոշման նախագծով հաստատվող հավելված 2-ի 10-րդ կետում անհրաժեշտ է հստակ նշել, թե որ «օրենսդրական բնույթի հարցերի» մասին է խոսքը:


Նույն դիտողությունը վերաբերում է նաև Հավելված 2-ի 16-րդ կետին:

5. Նույն որոշման հավելված 2-ի 24-րդ կետը չի համապատասխանում «Վարչարարության հիմունքների և վարչական վարույթի մասին» ՀՀ օրենքի 41-րդ հոդվածի պահանջներին, որոնց համաձայն`  վարույթի մաuնակիցների ներկայացրած փաuտաթղթերում uխալներ, ջնջումներ, քերվածքներ, վրիպակներ հայտնաբերելու դեպքում վարչական մարմինը պարտավոր է այդ փաuտաթղթերը ներկայացնողների ուշադրությունը հրավիրել դրանց վրա` շտկելու նպատակով, ինչպեu նաև նրանց ներկայությամբ, ինքնուրույն ուղղել ներկայացված փաuտաթղթերում առկա ակնհայտ uխալները, վրիպակները։ Վարչական մարմինն իրավունք չունի չընդունելու uույն մաuում նշված փաuտաթղթերը միայն այն պատճառով, որ դրանք պարունակում են նման uխալներ, ջնջումներ, քերվածքներ կամ վրիպակներ։ Հոդվածի 1-ին մաuի դրույթները չեն կիրառվում փաuտաթղթերում տեղ գտած այնպիuի uխալներ, ջնջումներ, քերվածքներ, վրիպակներ շտկելու կամ այլ թերություններ վերացնելու նկատմամբ, որի իրավունքը oրենքով վերապահված է այդ փաuտաթղթերն ընդունած կամ տված մարմիններին։
6. Նույն որոշման հավելված 2-ի 33-րդ կետում «հրամանի» բառն անհրաժեշտ է փոխարինել «որոշումն» բառով:
7. <<Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության որակավորման վկայականի ձևը, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության որակավորման վկայականի գործողությունը կասեցնելու կամ դադարեցնելու հիմքերը սահմանելու մասին>> ՀՀ կառավարության որոշման նախագծով հաստատված հավելված 2-ի (այսուհետև` Հավելված 2) 1-ին կետի 2-րդ ենթակետում նախատեսված «օրենսդրությամբ սահմանված պարտադիր պահանջներ» արտահայտությունից պարզ չէ, թե որ իրավական ակտով սահմանված «պարտադիր պահանջների» մասին է խոսքը, մասնավորապես, նախագծում անհրաժեշտ է հղում կատարել այն իրավական ակտերին և դրանց համապատասխան կետերին կամ մասերին, որոնցով սահմանված  են քարտեզագրության, գեոդեզիայի, չափագրման (հաշվառման) և հողաշինարարության աշխատանքների իրականացմանը ներկայացվող պարտադիր պահանջները` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:

8. Նույն որոշման նախագծի հավելված 2-ի 2-րդ կետի 1-ին ենթակետում պարզաբանման և հստակեցման կարիք ունի «էական նշանակություն ունեցող կեղծ կամ խեղաթյուրված տեղեկատվություն» հասկացությունը, քանի որ պարզ չէ, թե ինչ չափանիշներից ելնելով պետք է որոշվի տեղեկատվության էական կամ ոչ էական լինելը: Այդ առումով գտնում ենք, որ վկայականի գործողության դադարեցման հիմք պետք է լինի կեղծ կամ խեղաթյուրված տեղեկատվություն ներկայացնելը:


	1-ին կետը ընդունվել է
2-րդ կետը ընդունվել է

3-րդ կետը ընդունվել է:
4-րդ կետը ընդունվել է

5-րդ կետը ընդունվել է

	Լրամշակված որոշման նախագծում կատարվել են համապատասխան փոփոխություններ 

Լրամշակված որոշման նախագծում կատարվել են համապատասխան փոփոխություններ 

Լրամշակված որոշման նախագծի հավելված 1-ի 4-րդ կետի 1)-ին ենթակետից հանվել են <<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի (այսուհետ` կոմիտե) կողմից հաստատված գերատեսչական նորմատիվ իրավական ակտերով, մեթոդական ուղեցույցներով և սույն պարտադիր պահանջներով>> բառերը:  Քարտեզագրության, գեոդեզիայի, չափագրման(հաշվառման) և հողաշինարարության որակավորման վկայականի գործողությունը կասեցնելու կամ դադարեցնելու հիմքերը սահմանվելու են օրենքով: Օրենքի նախագիծը սահմանված կարգով դրվել է շրջանառությամ մեջ:

Լրամշակված որոշման նախագծի 19-րդ  և 45 կետեր:
Լրամշակված որոշման նախագծի 17-րդ կետ:

Լրամշակված որոշման նախագծից նշված կետը հանվել է:
Նկատի ունենալով, որ քարտեզագրության, գեոդեզիայի, չափագրման(հաշվառման) և հողաշինարարության որակավորման վկայականի գործողությունը կասեցնելու կամ դադարեցնելու հիմքերը սահմանվելու են օրենքով. Լրամշակված որոշման նախագծից հանվել է հավելված 2-ը` << Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության որակավորման վկայականի գործողությունը կասեցնելու կամ դադարեցնելու հիմքերը>>:

Լրամշակված որոշման նախագծից հանվել է հավելված 2-ը` << Հայաստանի Հանրապետության տապրածքում քարտեզագրության, գեոդեզիայի, չափագրման(հաշվառման) և հողաշինարարության որակավորման վկայականի գործողությունը կասեցնելու կամ դադարեցնելու հիմքերը>>:



	Երևանի քաղաքապետարան 

/28.07.2011թ. 02/7-26127հ և 28.07.2011թ. 02/7-26126հ/
	1. <<Հայաստանի Հանրապետության տարածքում քարտեզագրության, գեոդեզիայի, չափագրման (հաշվառման) և հողաշինարարության  որակավորման անցկացման կարգն ու պայմանները սահմանելու մասին>> Հայաստանի Հանրապետության կառավարության որոշման նախագիծի վերաբերյալ հայտնում եմ, որ որոշման նախագծի հավելված 1-ի 1-ին կետի 3-րդ ենթակետը կրկնվում է:

2. <<Հայաստանի Հանրապետության տարածքում քարտեզագրության, գեոդեզիայի, չափագրման (հաշվառման) եվ հողաշինարարության  որակավորման վկայականի ձևը,  Հայաստանի Հանրապետության տարածքում քարտեզագրության, գեոդեզիայի, չափագրման (հաշվառման) և հողաշինարարության  որակավորման վկայականի գործողությունը կասեցնելու կամ դադարեցնելու հիմքերը  սահմանելու  մասին>> Հայաստանի Հանրապետության կառավարության որոշման նախագիծի վերաբերյալ հայտնում եմ, որ որոշման նախագծի հավելված 1-ի 3-րդ և 5-րդ կետերը հստակեցման կարիք ունեն, քանի որ նշված չէ պետական մարմնի լիարժեք անվանումը:  


	Ընդունվել է.

Ընդունվել է.
	Լրամշակված որոշման նախագծում կատարվել են համապատասխան փոփոխություններ:

Լրամշակված որոշման նախագծում կատարվել են համապատասխան փոփոխություններ:



	ՀՀ տարածքային կառավարման նախարարություն
/25.07.2011թ. 01/16/4780-11 և 25.07.2011թ. 01/16/4783-11/
	Նախագծի վերաբերյալ դիտողություններ և առաջարկություններ չունեն:


	
	

	ՀՀ քաղաքաշինության նախարարություն
/28.07.2011թ. 01/15.2/3658-11 և 27.07.2011թ. 01/11.2/3648-11/
	1. <<Հայաստանի Հանրապետության տարածքում տարածքում քարտեզագրության, գեոդեզիայի, չափագրման(հաշվառման) և հողաշինարարության աշխատանքների իրականացմանը ներկայացվող պարտադիր պահանջները, Հայաստանի Հանրապետության տարածքում տարածքում քարտեզագրության, գեոդեզիայի, չափագրման(հաշվառման) և հողաշինարարության որակավորման անցկացման կարգն ու պայմանները սահմանելու մասին>> ՀՀ կառավարության որոշման նախագծի N 1 հավելվածի 4-րդ կետի 1-ին ենթակետը լրացնել «Քաղաքաշինության մասին» Հայաստանի Հանրապետության օրենքով» բառերով,
2. Նույն որոշման նախագծի N 2 հավելվածի 2-րդ կետը լրացնել «Քաղաքաշինության մասին» Հայաստանի Հանրապետության օրենքով» բառերով, իսկ  «հողային օրենսգրքով» բառերը փոխարինել «հողային և քաղաքացիական օրենսգրքերով» արտահայտությամբ:


	Ընդունվել է
	Լրամշակված որոշման նախագծի 4-րդ կետի 1)-ին ենթակետ:
Լրամշակված որոշման նախագծից նշված կետը հանվել է, քանի որ այն կարգավորվում է 4-րդ կետի 1)-ին ենթակետով:

	ՀՀ էկոնոմիկայի նախարարություն
/28.07.2011թ. 01/13.2/4218-11 և 29.07.2011թ. 01/13.2/4246-11/
	 «Հայաստանի Հանրապետության տարածքում քարտեզագրության, գեոդեզիայի, չափագրման (հաշվառման) և հողաշինարարության  որակավորման անցկացման կարգն ու պայմանները սահմանելու մասին» Հայաստանի Հանրապետության կառավարության որոշման նախագծին կից N2 hավելվածի «III. Որակավորման հանձնաժողովը» գլխում առաջարկվել է կատարել հետևյալ լրացումները`

1. ելնելով իրականացվող աշխատանքների բնույթից, հանձնաժողովի կազմում առաջարկվել է ընդգրկել նաև ՀՀ քաղաքաշինության նախարարության ներկայացուցիչներին,
2. հստակ ձևակերպել հանձնաժողովի ձևավորման կարգը (մշտական գործող հանձնաժողով է թե ոչ, հանձնաժողովի անդամների փոփոխման կարգը և այլն),

3. ձևավորման կարգով նախատեսվի նաև հանձնաժողովի կազմում համապատասխան մասնագիտական ուսումնական հաստատությունների ներկայացուցիչների ընդգրկման պահանջը: 


	Ընդունվել է մասնակիորեն
	Լրամշակված որոշման նախագծում հստակեցվել է հանձնաժովի ձևավորման կարգը, որակավորման անցկացման կարգը, որակավորման անցկացման հրապարակայնությունը: Նախատեսվում է կոմիտեի նախագահի հրամանով ստեղծել մշտական գործող հանձնաժողով, որի կազմի մեջ ընդգրկվում են կոմիտեի ներկայացուցիչները: Հանձնաժողովի որոշմամբ մրցույթին ներկա գտնվելու իրավունք ունեն մամուլի և զանգվածային լրատվության այլ միջոցների, հասարակական կազմակերպությունների, մասնագիտական ուսումնական հաստատությունների ներկայացուցիչներ` դիտորդի կարգավիճակով:



	ՀՀ ֆինանսների նախարարություն
/27.07.2011թ. 3/4.5-4/82312-11 և 29.07.2011թ. 3/12.1-3/82413-11/
	Նախագծի վերաբերյալ առաջարկություններ չունեն:


	
	


